
 Президент

Спортчиларда COVID 
аниқланди 

ПРЕЗИДЕНТНИНГ ОЛИМПИАДА МЕДАЛИ 
СОВРИНДОРЛАРИ БИЛАН УЧРАШУВИ

 КЕЙИНГА ҚОЛДИРИЛДИ 

5 август куни ҚР Президенти Қасим-Жўмарт 
Тўқаев Париж Олимпиадаси ғолиблари ва медаль 
совриндорлари билан учрашуви режаланган эди. Бу 
тадбир кейинга қолдирилди. Бу ҳақда ҚР Президен-
ти маслаҳатчиси – Президентнинг матбуот котиби 
Берик Уали маълум қилди.

Zakon.kz хабарига кўра, Б. Уали Президентнинг Па-
риж Олимпиадаси ғолиблари ва медаль совриндорлари 
билан учрашувининг кейинга қолдирилиши сабабини 
қуйидагича изоҳлади:

“Маълумки, куни кеча Президент Париж Олимпиа-
даси совриндорлари ва мураббийларини давлат му-
кофотлари билан тақдирлаш тўғрисидаги Фармонни 
имзолади. Қасим-Жўмарт Кемелули бугун терма жамоа 
аъзолари билан учрашишни режалаштирганди. Афсус-
ки, спортчилар ва мураббийларнинг ярмида коронави-
рус аниқланган. Шу боис йиғилиш қолдирилди. Спорт-
чилар ва мураббийларнинг тезроқ соғайиб кетишини 
тилаб қоламиз”, деб ёзди ҚР Президенти маслаҳатчиси 
– Президентнинг матбуот котиби.

Унинг таъкидлашича, Давлат раҳбари Олимпия ўйин-
лари совриндорларини август ойининг охирида қабул 
қилади.

Тадбирда Бош вазир Ўлжас 
Бектенов, Президент Маъмурия-
ти раҳбари Айбек Дадебай, Мил-
лий банк раиси, Олий аудиторлар 
палатаси раиси, Ҳукумат аъзо-
лари ва бошқа расмий шахслар 
иштирок этди.

Президент мамлакат ижти-

моий-иқтисодий тараққиётининг 
асосий кўрсаткичлари, респуб-
лика бюджетининг 2024 йилнинг 
7 ойидаги ижроси ва 2025-2027 
йилларга мўлжалланган рес-
публика бюджети лойиҳасига 
киритилган макроиқтисодий кўр-
саткичлар тўғрисидаги маъруза-

ларни тинглади. Ҳукумат келгуси 
йилда иқтисодий юксалиш 5,6 
фоизга етишини, пулнинг қадр-
сизланиши эса 5,5-7,5 фоизгача 
тушишини кутмоқда.

Давлат раҳбари йиғилишда 
асосан муаммоларга тўхталиб, 
аниқ режа ва вазифаларни бел-
гилаш зарурлигини таъкидлади.

– Дунёдаги оғир вазиятга қа-
рамай, барқарор иқтисодий та-
раққиёт йўлида аниқ натижалар-
га эришаяпмиз. Буни Халқаро ва-
люта жамғармаси, Жаҳон банки, 
ҳамкор давлатлар раҳбарлари, 
рейтинг ташкилотлари, йирик 
сармоядорлар ҳам эътироф эт-

моқда . Лекин, бугун камчилик-
ларни кўрсатиб, захираларни 
ишга солиш юзасидан аниқ вази-
фаларни белгилаб олсак, фойда-
ли бўлади, – деди у.

Давлат раҳбари Ҳукуматга 
макроиқтисодий кўрсаткичлар ва 
давлат бюджетини тахминлаш 
сифатини ошириш, марказий 
ва маҳаллий даражада дав-
лат харажатлари устуворлигини 
таъминлашнинг аниқ дастагини 
жорий этиш, шунингдек, хуфёна 
иқтисодиётга қарши кураш чора-
тадбирларини кучайтириш юза-
сидан топшириқлар берди.

 Akorda.kz.

Жорий йилда вилоятимизда 
49та тиббий-санитария бир-
ламчи тиббий ёрдам кўрсатиш 
муассасаларини барпо этиш 
режаланган. Вилоят ҳокими 
Дархан Сатибалди раисли-
гида ўтказилган йиғилишда 
“Қишлоқда соғликни сақлаш 
тизимини замонавийлаштириш” 
миллий лойиҳаси доирасида 
бошланган соғликни сақлаш 
муассасаларининг бугунги аҳ-
воли муҳокама қилинди. Ви-
лоят раҳбари қурилиш ишлари-
нинг боришини қатъий назорат 
қилиш юзасидан мутасадди-
ларга топшириқлар бериб, қа-
тор вазифаларни юклади.

– Барча мақсадларимиз аҳо-
ли фаровонлигини оширишга 
қаратилмоқда. Яқин келажакда 
минтақадаги соғликни сақлаш 
муассасаларининг инфратузил-
маси тубдан ўзгаради. Мактаб, 

боғча, тиббиёт муассасалари 
ва бошқа ижтимоий соҳа ин-
шоотлари тубдан таъмирла-
ниб, янгилари барпо этилади. 
Шу мақсадда вилоятда аҳоли 
фаровонлигини оширишга қа-
ратилган улкан бунёдкорлик 
ишлари олиб борилмоқда. Маъ-
лумки, вилоятимиз аҳоли энг 
зич жойлашган минтақалардан 
биридир. Шу боис аҳоли сало-
матлигини мустаҳкамлашда 
уларга сифатли тиббий хизмат 
кўрсатаётган замонавий соғ-
ликни сақлаш муассасалари 
жуда зарур, – деди вилоят ҳо-
кими. 

Айни пайтда 30та иншоотда 
қурилиш ишлари олиб борил-
моқда. Бу ҳақда вилоят соғлик-
ни сақлаш бошқармаси бошли-
ғи Асхан Байдуалиев маълум 
қилди. 45та иншоот республика 
бюджети ҳисобидан молиялаш-

тирилди. 1та лойиҳа хусусий 
тиббиёт ташкилоти томони-
дан ўз маблағлари ҳисобидан 
қурилмоқда. 20та иншоотда 
қурилишни бошлашга ҳозирлик 
кўрилмоқда.

Жорий йилда 7та соғлик ни 
сақлаш муассасасида тубдан 
таъмирлаш ишларини бошлаш 
режалаштирилган. Айни пайт-
да Жетисай, Сўзоқ ва Сайрам 
туманларидаги учта иншоот 
давлат экспертизасидан ўтка-
зилмоқда. 

Вилоят соғликни сақлаш ту-
зилмасида 45та давлат муасса-
саси, 756та ташкилот ва 130та 
хусусий муассаса мавжуд. 
Улардан 36таси поликлиника-
лардир. Вилоятда 351 нафар 
акушер-гинеколог, 252 нафар 
анестезиолог-реаниматолог, 95 
нафар неонатолог, 253 нафар 
педиатр, 6 нафар болалар кар-
диожарроҳлари аҳоли саломат-
лигини таъминламоқда.

Жорий йилда ўрта тиббиёт 
ходимларини тайёрлаш учун 
650та грант ажратилди, ре-
зидентурага 139та, ўрта тиб-
биёт ходимларини тайёрлашга 
600та грант ажратилди.

  Вилоят ҳокимининг 
матбуот хизмати. 

МАКТАБЛАРДА ДИНИЙ 
ЛИБОС КИЙИШГА ПЕТИЦИЯ

ЭЪЛОН ҚИЛИНДИ
Epetition.kz мурожаатлар сайти Маориф вазирли-

гига мурожаат эълон қилди. Унда Қозоғистон мак-
табларида диний либос кийишни тақиқлашни қону-
ний равишда кенгайтиришни сўраган.

Мурожаатда таъкидланишича, мажбурий мактаб 
формаси қонун доирасида белгиланган, лекин, аксарият 
ҳолларда унга амал қилинмайди. Бундай ноаниқликлар-
га йўл қўймаслик учун муаллифлар Франциядан ўрнак 
олиб, қонунларни кенгайтиришни таклиф қилмоқдалар. 
Унда юбка узунлиги талаблари ҳамда ўғил болалар ва 
қизлар учун шим узунлиги андазалари тавсия қилинган. 

“Таклиф этилаётган қўшимчаларнинг қабул қилиниши 
жамиятни беқарорлаштирувчи кўплаб вазиятларнинг 
олдини олишга ёрдам беради. Натижада мажбурий 
мактаб либоси ҳақидаги баҳсларга чек қўйиш, дунёвий 
асосларни мустаҳкамлаш, сохта айбловларни йўқ қи-
лиш имконияти юзага келади ”, дейди муаллифлар.

Шундай қилиб, муаллифларнинг таъкидлашича, тав-
сиялар қонунларни ўзбошимчалик билан талқин қилиш-
нинг олдини олади, Қозоғистоннинг миллий ўзига хосли-
гини ва конфессиялараро тотувликни ҳимоя қилади.

Мурожаат матни 2024 йил 13 августда эълон қилинди.

               24.kz.

Шундай қилиб, талаба-ёш-
ларни оммавий касблар бў-
йича бепул техник ва касбий 
таълим билан қамраб олиш 
90 фоизни ташкил этди.

Давлат раҳбарининг топ-
шириғига мувофиқ, давлат 
буюртмаларининг 65 фоизи 
машинасозлик, транспорт, 
энергетика, ахборот техноло-
гиялари, қурилиш ва муҳан-
дислик каби техник йўналиш-

ларга йўналтирилган. 2025 
йилга бориб бу кўрсаткич 70 
фоизга, давлат буюртмалари 
ҳажми эса 100 фоизга ошади.

Касбий тайёргарликнинг 
муҳим қисми бизнес билан 
ҳамкорликдир. Айни пайтда 
410та коллеж битирувчилари-
нинг амалий машғулотларига 
518та корхона жалб этилган, 
улар битирувчилар бандлиги-
ни таъминламоқда.

Семей шаҳрида 5-6-синф-
лар ўртасида ўтказилган му-
собақанинг якуний босқичида 
Туркистон вилояти ўқувчи-
лари умумжамоа ҳисобида 
1-ўринни эгаллади.

Вилоятимизда “Миллий 
мактаб лигаси” мусобақа-
лари юксак савияда ташкил 
этилгалиги боис ўқувчилар 

республика босқичларида 
етакчилик қилмоқда.

Мусобақалар уч ёш тоифа-
сида ўтказилади. Туркистон 
вилояти 3 йил давомида рес-
публика бўйича умумжамоа 
ҳисобида тўртинчи йил қато-
расига 1-ўринни эгаллади.

Вилоят ҳокимининг 
матбуот хизмати.

УСТУВОР ВАЗИФАЛАР БЕЛГИЛАНДИ

Ақўрдада Давлат раҳбари Қасим-Жўмарт Тўқаев раис-
лигида кенгаш ўтди, унда ҳудудлар ва тармоқларда иқти-
содий тараққиёт суръатларини таъминлаш режалари му-
ҳокама қилинди. Тадбирда йил якунига қадар белгиланган 
иқтисодий тараққиёт суръатларини таъминлаш бўйича 
йил якунигача белгиланган режалар баён этилди.

ДИҚҚАТ МАРКАЗИДА – 
АҲОЛИ ФАРОВОНЛИГИ

ҚОЧҚИН МАҚОМИНИ 
БЕРИШ ҚОИДАЛАРИ 

ЎЗГАРДИ
ҚР Ҳукумати 2024 йил 7 

августдаги қарори билан 
қочқин мақомини бериш, 
узайтириш, бекор қилиш 
ва тугатиш қоидаларига 
ўзгартиришлар киритди.

Янги ўзгартиришларда ма-
ҳаллий ижроия ҳокимияти орга-
ни қарор қабул қилинган кундан 
бошлаб 5 иш куни ичида қочқин 
деб эълон қилиш тўғрисидаги 
қарорни тақдим этиши маълум 
қилинган.

Қарор 2024 йил 20 августдан 
кучга киради.

24.kz.

Меҳнаткаш ва олижаноб халқимиз тараққиётнинг янги 
даврига улуғвор мақсад ва амалий ишлар билан кириб 
бормоқда. Буни бугун ҳар бир оила, ҳар бир қишлоқ ва ша-
ҳарларимиз мисолида ҳам кўриш мумкин.

Юртимизда юзлаб замонавий корхоналар, йўл ва ком-
муникация тармоқлари, шинам уй-жойлар, янги боғча ва 
мактаблар ҳамда маданият масканлари, тиббиёт ва спорт 
иншоотлари барпо этилмоқда.

ҒАЛАБА МУБОРАК!

ТУРКИСТОНЛИК ЎҚУВЧИЛАР – «МИЛЛИЙ МАКТАБ ЛИГАСИ»
 МУСОБАҚАЛАРИНИНГ 4 КАРРА ҒОЛИБИ

Семей, Астана ва Қизил-
ўрда шаҳарларида “Мил-
лий мактаб лигаси” жа-
моавий ўйинларининг рес-
публика босқичи ўткази-
либ, ғолиблар аниқланди.

Уларнинг ҳар бирида 
100дан ортиқ ўқувчи ишти-
рок этди.

Янги ўқув йилида Қозоғистон коллежларида таълим 
йўналишларига буюртмалар ҳажми 145 минг ўринга кў-
пайди. Бу ўтган йилга нисбатан 12 минг ўринга кўп, дея 
хабар беради ҚР Маориф вазирлиги матбуот хизмати.

ТЕХНИК ВА КАСБ-ҲУНАР ТАЪЛИМИ: 
КОЛЛЕЖЛАРГА 

145 МИНГ ГРАНТ АЖРАТИЛДИ

Сиёсат ва иқтисодиёт

� Вилоят ҳокимининг матбуот хизмати хабар қилади: 

Туркистон шаҳрида “Санъатсевар ўлка” 
вилоят санъат фестивали доирасида Арис 
шаҳрининг маданият кунлари ўтди. 

Икки кун давом этган дастурда миллий қадрият-
ларимиз тараннум этилди. Тадбир этноовулда 
бошланди. Меҳмонлар арислик ҳунармандларнинг 
ярмаркаси, давлат гранти олиб, тадбиркорлик фао-
лиятини бошлаганлар ишлаб чиқарган маҳсулот-
лар билан танишишди. Унда Арис шаҳар музейи-
нинг экспонатлари, ҳайкалтарош ва рассомларнинг 
ижод намуналари ҳам намойиш этилди. 

Сўнг, арислик санъаткорлар ва фахрийлар кен-
гашининг бой урф-одат, анъаналаримизни тарғиб 
қиладиган тадбирлари намойиш этилди. Ошпазлар 
туркистонликлар ва шаҳар меҳмонларига миллий 
таомлар улашиб, меҳмондўстлигини намоён этиш-
ди. Шаҳар маданият уйининг санъаткорлари, кўча 
театри актёрларининг чиқишлари барчага хуш кай-
фият бағишлади.

ЁШЛАР ОБОДОНЧИЛИК 
ИШЛАРИДА ФАОЛ

Сайрам тумани маркази – Оқсувкент қишлоғида ёшлар 
иштирокида шанбалик ўтди. 

Қишлоқ кўчалари қуриган шохлар ва ҳар чиқиндидан тозаланди. 
Тозалик акциясида туман "Ёшлар имконият маркази" ҳамда туман 
"Мавқе маркази"нинг мутахассислари иштирок этди. Шунингдек, 
қишлоқ аҳолиси ўз уйларининг ҳовлиларини тозалаб, ободонлаш-
тириш ишларига ҳисса қўшмоқда. Тадбирдан кўзланган мақсад, 
фуқароларнинг экологик маданиятини юксалтириш билан бирга, 
тарихий масканлар ва табиий қўриқхона ҳудудларининг тозалигини 
таъминлашга аҳолининг эътиборини жалб этиш эди.

Алмати шаҳрида "Almaty Tech Cup X" робо-
тотехника ва инновациявий технологиялар 
бўйича очиқ чемпионат ўтди. Республика му-
собақасида қазиғуртлик ўқувчилар умумжамоа 
ҳисобида 1-ўринни эгаллади. 

Чемпионатда Қазиғурт туманининг "Qazygurt" жəне 
"Rob" жамоалари куч синашди. Натижада қазиғуртлик 
жамоалар учта совринга эга бўлишди. Шунингдек, ғо-
либлар Қирғизистон давлатида ўтадиган чемпионатга 
йўлланма олишди. Танлов таълим муассасалари ўқув-
чиларини бирлаштириш, шунингдек, ёшларнинг робо-
тотехника ва муҳандислик кўникмаларини ривожлан-
тиришга кўмаклашиш мақсадида ташкил этилмоқда.

М а м л а к а т  р а ҳ б а р и 
Қ. Тўқаев қишлоқ хўжалиги 
техникасини замонавий-
лаштиришни қўллаб-қув-
ватлаш юзасидан алоҳида 
топшириқ берди. Д ав л ат ра ҳба -

рининг ташаббуси 
билан амалга оши-
р и л а ё т г а н “ То з а 
Қозоғистон” умум-
миллий экологик 
тадбирни қўллаб-
қувватлаш ҳамда 
“Жамоатчилик на-
зорати тўғрисида” 
Қонуни доирасида 
ҚР Маданият ва ах-
борот вазирлиги 
билан 15 август–15 
сентябрь оралиғида 
“Жамоатчилик эко-
назорати” респуб-
лика акцияси ўтади.

Унда вилоят ҳокимининг 
ўринбосари Нуралхан Кў-
шеров, Давлат даромадла-
ри департаменти раҳбари 
Мақсат Нурахаев, шаҳар 
ҳокими Нурбўл Турашбеков, 
“AMANAT” партияси вилоят 
филиали раиси Алтинсари 
Умбеталиев ҳамда қатор 

бошқарма раҳбарлари ва 
давлат хизматчилари иш-
тирок этди. Вилоят ҳокими-
нинг ўринбосари тантанали 
тадбирда сўзга чиқиб, дав-
лат хизматчиларини касбий 
байрам билан қутлади.

Тадбирда вилоят давлат 
даромадлари департаменти 

раҳбари Мақсат Нурахаев 
ҳам барча ходимларни бай-
рам билан табриклади.  

Шунингдек, вилоят ҳоки-
мининг ўринбосари Нурал-
хан Кўшеров Қўмитанинг 
10 йиллик кўкрак нишони 
билан Туркистон шаҳри ҳо-
кими Нурбўл Турашбеков, 
“AMANAT” партияси вилоят 
филиали раиси Алтинсари 
Умбеталиев ҳамда бир гу-
руҳ давлат даромадлари 
идораларининг нафақадор-
лари тақдирлади.

– Мамлакатимиз шуҳратини 
жаҳонга намоён этаётган сиз каби 
санъаткорни муқаддас заминда 
кўриб турганимиздан мамнунмиз. 
Ташрифингиз – вилоят маънавият 
соҳаси, минтақа сайёҳлигини ри-
вожлантиришга улкан суръат ба-
ғишлайди, деб ўйлайман. Бугунги 
кунда, минтақанинг маънавият 
соҳасида қатор ташаббуслар 
амалга оширилмоқда. Респуб-
лика, халқаро миқёсдаги тад-

бирлар оқимининг кенгайишига 
хизмат қилмоқда. Шулардан бири 
– “Voice of Turan” халқаро қозоқ қў-
шиқлари танлови. Ушбу танловда 
турли мамлакат ижрочиларининг 
қўшиқларингизга қизиқиши кучли-
лиги сезилади. Биз бундан жуда 
мамнунмиз, – дея, вилоят ҳоки-
ми хонандани ушбу танловнинг 
фахрли меҳмони бўлишга таклиф 
қилди.

Меҳмон ўз навбатида Туркис-

тон шаҳри маънавий пойтахт 
сифатида гуллаб-яшнаётганига 
илк бор гувоҳ бўлаётганини айтиб, 
минтақа раҳбарига миннатдорчи-
лик билдирди.

– Шаҳарнинг янги қиёфаси, ул-
кан ўзгаришлар мени лол қолдир-
ди. Эсимни таниганимдан буён 
илк бор келишим, ўзгача таас-
сурот олдим. Туркистон туркий 
оламнинг сайёҳлик пойтахтига ай-
ланиб, бутун дунёга танилмоқда. 
Энг муҳими, элимиз тинч бўлсин. 
Шаҳарларимиз жаҳонга танилиб, 
халқимизнинг маънавияти, қад-
рияти юксала версин! – деди Ди-
маш Қудайберген.

КЕНТОВЛИК ДЕХКОНЛАР 
М¡Л ХОСИЛ ОЛИШМОКДА

Кентов шаҳри тасарруфидаги Қарноқ қишлоғи – қишлоқ 
хўжалигини ривожлантириш учун қулай ҳудуд. У ерда хў-
жаликлар янги ер майдонларини ўзлаштириб, маҳсулотлар 
етиштиришга ҳисса қўшмоқда. 

Шунингдек, деҳқонлар қишлоқ хўжалигининг бир неча тури билан 
шуғулланмоқда. Шундай хўжаликлардан бири – “Эрмат ота” деҳ-
қон хўжалигидир. 2006 йилдан буён фаолият юритаётган Алишер 
Эрмат ўғли сабзавотчилик билан шуғулланиб, 6 гектар ерда боғ 
яратди, 4 гектарда ғалла, 5 гектарда беда, 2 гектарда узум, 5 гектар 
тарвуз томчилатиб суғориш тизими билан етиштирилмоқда. Хў-
жалик раҳбари ўрим-йиғим бошлангандан буён ҳамқишлоқларини 
мавсумий иш билан таъминланмоқда.

– Мевали дарахт кўчатларини Ўзбекистондан олиб келиб, шу ер-
да кўпайтирамиз. Бу осон иш эмас. Шунга қарамай, мўл ҳосил олиш 
учун астойдил ҳаракат қилмоқдамиз, – дейди хўжалик раҳбари.

Етиштирилган маҳсулотлар Кентов шаҳридан ташқари, вилояти-
мизнинг  барча туманларига жўнатилмоқда.

Димаш қудайберген – 
туркистонда меҳмон

Хушовоз хонанда Димаш Қудайберген Туркистон шаҳрига 
ташриф буюрди. Вилоят ҳокими Дархан Сатибалди санъат-
корга эҳтиром кўрсатиб, қарши олди. Туркистон шаҳридаги “Конгресс холл” кўпсоҳа-

ли мажмуасида ҚР молия вазирлигининг давлат 
даромадлари органларининг 10 йиллигига бағиш-
ланган байрам тадбири ўтди. 

Қр давлат даромадлари 
департаментига – 10 йил

ҚИШЛОҚ ХЎЖАЛИГИ 
ТЕХНИКАСИНИ 
ЯНГИЛАМОҚДА

АРИС ШАҲРИНИНГ 
МАДАНИЯТИ КУНЛАРИ

ҚАЗИҒУРТЛИК ЎҚУВЧИЛАР ЯНА ҒОЛИБ

“ЖАМОАТЧИЛИК ЭКО-НАЗОРАТИ” 
АКЦИЯСИ БОШЛАНДИ

Шу муносабат билан, Туркис-
тон шаҳридаги “Ҳазрат-Султон” 
давлат тарихий-маданий қў-
риқхона музейида минтақавий 
жамоатчилик кенгаши аъзолари 
иштирокида эко-назорат тад-
бирлари олиб борилди. Унинг 
доирасида кенгаш аъзолари 
қўриқхона музейининг фаолия-

тини назорат қилиб, тегишли 
таклифлар билдиришди.

Умумреспублика акцияси 
доирасида ҳафталик уюштири-
либ, сайёҳлик ҳамда тарихий-
маданий иншоотлар эко-назо-
ратдан ўтади. Бундан ташқари, 
ободонлаштириш соҳасида, шу 
жумладан, “яшил белбоғ”ларни 

суғориш, уларни парваришлаш, 
ер ости бойликлардан фойда-
ланиш иншоотлари назорат 
қилинади.

Ҳафталикларда жамоатчи-
лик кенгаши аъзолари ва ноҳу-
кумат ташкилотларининг вакил-
лари, шунингдек,  эко-кўнгилли-
лар иштирок этади.

Вилоятимизда ҳам бу борада 
ишлар тизимли равишда амалга 
оширилмоқда. Хусусан, Ўтрор 
туманида давлатимиз томонидан 
кўрсатилаётган кўмак самарасида 
қишлоқ хўжалиги техникасининг 
53 фоиздан ортиғи янгиланди. 

Туман ҳокими Қайрат Жўлди-
байули бу борадаги ишлар билан 
танишиб, хўжалик раҳбарлари 
билан учрашди. Туман раҳбари 
Ақтўбе қишлоғидаги “Мурат” деҳ-
қон хўжалигининг янги лойиҳаси 
билан танишди. Унинг доираси-
да деҳқон хўжалиги раҳбари 10 
кишини иш билан таъминлади. 
Тадбиркор замонавий ускуналар 
ёрдамида хўжаликда меҳнат са-
марадорлигини оширишни режа-
лаштирган. Туманда 979та қиш-
лоқ хўжалиги техникаси рўйхатга 
олинган. 2023 йилда 83та қишлоқ 
хўжалиги техникаси янгиланган 
бўлса, 2024 йилда бу кўрсаткични 
97тага етказиш режалаштирил-
моқда.

Буюк Даштнинг улуғ алломалари

Саъдулла СИЁЕВ

Ахмад Яссавий
(Давоми. 
Боши ўтган сонларда).

,

Султоннинг кўз ўнгида илк 
зиёрати жонланди. Бундан икки 
йилу икки ой муқаддам, мезон-
нинг қоқ ўртасида Маҳмудхон 
Шайх ул-машойих Хожа Аҳмад 
Яссавий жанобларини тавоф 
этгани Самарқанддан Ясси са-
ри отланди. Қабатида содиқ 
амирлари, хос надимлари, хешу 
ақраболари, Самарқанду Бухо-
ро садрлари, уламою фузало, 
қозию қуззот... Хайр-эҳсондан 
ҳам мўл олди. Нияти – наинки 
мулки Туркистон, Шому Ироқ, 
Хуросону Румо, ҳатто оқ Эдил 
бўйларигача довруғи кетган ав-
лиёлар сарвари, чилтонлар суҳ-
батдоши, ғайбу шаҳодат соҳиби 
Султон ул-орифинни зиёрат 
қилиш, унга қўл бериб мурид 
бўлиш, дуосини олиб, дорус-
салтанатига равнақ ва баракот 
сўраш эди. Тоғаси, етти иқлим 
фотиҳи Султон Санжар Яссавий 
тариқатининг мухлиси эди. Ҳаз-
рат билан мактубот алмашиб 
турар, Шайхнинг насиҳатларини 
жон қулоғи бирла тинглар эди. 
Маҳмудхон зиёрати туфайли 
тағойисини ҳам ризо қилмакни 
ўйлади ва саратон жазирамаси-
ни ўткариб йўлга чиқди. Суюкли 
малика Ойтуғдидан бўлган ёл-
ғиз ўғли Қутбиддинни ҳам қато-
рига олди. Тахт вориси бўлмиш 
Қутбиддинга авлиё бобоси оқ 
фотиҳа берсин, деб умид қилди.

Бир ойга яқин йўл босиб, ай-
ни қовун пишиғида Яссига етиб 
бордилар. Маҳмудхон Ҳазрати 
Султонни илк дафъа кўриши 
эди. Шайхнинг этагини кўзига 
суртиб тавоф қилди, пирим деб 
қўл берди, хазинасини аямай 
совурди.

Бир ҳафта хизматида турди. 
Ўғли Қутбиддинни Ҳазратнинг 
оёғига йиқди, бул навжувонга 
иршод беринг, умрига камол ти-
ланг, илоё қорахонийлар салта-
нати тоабад шавкатдан, музаф-
фариятдан маҳрум бўлмагай, 
деб ўтинди.

Хусусан Қутбиддин Ҳазратга 
қаттиқ боғланиб қолди. Султон 
Маҳмудхон тасарруфидаги ви-
лояту туманларни кезиб, ҳокими 
ҳукамо билан мулоқотда юрар-
кан, Қутбиддин қалъадан бир 
одим чиқмас, муттасил Шайх 
ҳузуридаги самоъ мажлисла-
рида иштирок этар, дарвишлар 
тўдаси ичра қолиб кетар, зикр 
томоша қилар, хуллас, хонақоҳ 
аҳлидан бир энлик айрилмасди.

Сафари қариб, Султон изига 
қайтаркан, Қутбиддиннинг Ясси-
да яна бир муддат қолиш истаги 
борлигини англади. Аммо ҳали 
норасида, деб қолдирмади, ўзи 
билан Самарқандга олиб кетди. 
Қиш ўтиб, бойчечак очилгач, 
Қутбиддин тағин отасидан изн 
сўради: «Пир бобомни зиёрат 
қилсам...» Султон эрка ўғил 
кўнглига қараб ризо бўлди. На-
доматлар бўлғайким, Қутбиддин 
Яссига борди-ю, ота-она дар-
гоҳига қайтмади. Ёз ўтди, куз 
ўтди. Султоннинг қаҳри келди: 
«Туққан она бирла қиблагоҳидин 
ҳам зиёда кимса бор эканми бу 
оламда?!». У ўғлининг феъл-хў-
йини билгани учун мулойимроқ 
оҳангда икки энли хат битди: 
«Ўғлим, сиз бизни соғинмаган 
бўлсангиз, биз сизни соғиндик. 
Волидаи меҳрибонингизни кўз-
лари нигорон, биз ҳам асодек 
суянчиғимизни интизор бўлиб 
кутгаймиз. Элингизга, муборак 
хонадонингизга дарҳол қай-
тинг». Илло Қутбиддин қайтма-
ди. Энди Султон жаҳл отига ми-
ниб, ғазаб қамчисини сермади. 
Ўнта баҳодир навкарини қурол-
лантириб Яссига йўллади: «Ул 
қочоқ боланинг қўлига кишан со-
либ зудлик бирла келтиринглар. 

Шаҳзода, тахт вориси, деб аяб 
ўтирмасинлар!»

Навкарлар озиб-тўзиб, қо-
райиб кетган Қутбиддинни бир 
ҳафтага қолдирмай банди қилиб 
Самарқандга етказиб келдилар. 
Аммо ул бетавфиқ отабезори, 
бемеҳр, ношукр бола уйда бир 
ой турмай яна Яссига қочиб кет-
ди. «Сен биздин кечган эрсанг, 
биз ҳам сендек фарзанднинг 
баҳридин ўтдик», деди ўзича 
Султон Маҳмудхон ва қайтиб ўғ-
лини таъқиб этмакни йиғиштир-
ди. Мана, икки йилдан зиёдаки, 
Қутбиддин Шайх эшигида мисли 
хизматкор эмиш. Эшитишича, 
йиртиқ жанда, қинғир қалпоқ 
кийиб, чориқ судраб исқирт дар-
вишлар ҳалқасида «Ё, ҳу!» дея 
зикр тушиб юрганмиш...

Султон Шайх муҳрида пар-
чинланган «Султон ул-орифин» 
унвонига боқиб пичирлади: «Шу 
инсофданми, пирим? Биз не 
ёмонлиқ қилдик? Бир оғиз ши-
рин сўзингизни раво кўрсангиз, 
рутбангиз камайиб қолурмиди?

Кўзимнинг гавҳари, дили-жо-
ним, ёлғиз ўғил дардида куйга-
ним етмасмиду? Нечун сиз ҳам 
заққум дарахтининг заҳаролуд 
мевасини ошатмоқчи бўласиз? 
Ҳиммат бирла вафонинг муко-
фоти шулмиди?».

Икки варақ ипак қоғозга тер-
милиб Султон яна анча ўтирди. 
Кашмирий девонанинг совуқ 
башоратини эслади. Кўз олдига 
тағин қаландарсифат ўғли кел-
ди. Мудом қовоғини очмайди-
ган, такаббурнамо, мухтасар ва 
кесиб сўзловчи Ҳазрати Султон 
гавдаланди. Кофар Гўрхону ўз 
қавмлари қорлуқлар ила бўлган 
жангдан қолган қалб жароҳати 
энди битаётган эди, мана бу 
нома туфайли яраси янгиланди. 
Хўрлиги келди. Яна муздек анор 
сувидан шимирди. 

Қоғозни йиғиштириб ўрнидан 
турди. Тилла камарини тортиб-
роқ боғлади. Ўзини бардам, 
ўктам қиёфада тутиб ташқари 
чиқди. «Бил балои собир-айни» 
– бало келса сабр қил, дейди-
лар. Алҳамдулиллоҳким, бало-
дан алҳазар, ўғлим келмакда. 
Ҳазрат Санжарийлар хонадони 
шаънига номуносиб гап айтган 
бўлса, айтибди. Зеро, султонлар 
ила шоири замонлар азалдин 
то қиёматга қадар ихтилофда 
эрурлар. Бунга куйиб жигарни 
кабоб этмаслик даркор. Ки-
шанлаб келтиролмаган ўғлим 
ўз оёғи бирла келмакда. Ал-
ҳамдулиллоҳ минбаъд қошимда 
қолғай.

Бул хушхабарни айтиб, во-
лидасини хушнуд этай. Сўнг Кў-
ҳакни тарк этайлик. Шаҳзодани 
қасри олийда кутиб олганимиз 
маъқулроқ.

Султон Ойтуғдидан суюнчи 
олгани аҳли аёли қўним топган 
қизил чодир томон кетди.

ОСИЙ ФАРЗАНД
16- ф а с л

То кишига дард тегмай
бўлмади бағри кабоб,
Дилда дардинг бўлмаса,
дардисаримни кавлама.
Баҳри раҳматга кириб,
қилдим вужудимни адам,
Маърифатдин бехабарсан,
дафтаримни кавлама.

Машраб.
Қутбиддин минг истиҳола 

билан бўсаға ҳатлади-ю, тўрда, 
сербар тахтда ўтирган отасига 
кўзи тушиб, юраги ўйноқлаб 
кетди. Шитоб билан олға интил-
ди. Гулдор, юмшоқ ажамий ги-
ламларни сассиз босиб, зумда 
падарининг истиқболига етди. 
Қулдай ер ўпди. Бошини ги-

ламдан кўтариб қўл қовуштир-
ди. Аммо отасининг кўзига бо-
қишга журъат этмади. Дардли, 
титроқ товушда истиғфор айтди:

– Осий фарзандингизнинг гу-
ноҳидан ўтинг, қиблагоҳим...

Маҳмудхон ўғлининг дийда-
сига разм солди. Унинг кўзлари 
тўла жиққа ёш эди. Султоннинг 
ҳам кексалик биёбони сари юз 
бурган пажмурда қалби сел 
бўлди. Агар унинг гинаси ночор 
ва иззат-нафси заиф бўлганида, 
сабр этмас, беихтиёр тахтдан 
туриб кетарди. Фарзанд соғинчи 
уни тахтиравондан узиб ол-
моқчи бўлар, илло шаккок ўғил 
қилмишидан заҳм еган оталик 
кўнгли, подшолик кибру ҳавоси 
бунга йўл бермасди.

Қутбиддин ҳамон ердан кўз 
узмай бош эгиб ўтирибди. Сул-
тон Маҳмуд ўғлига бир дақиқа 
синчков тикилиб қолди. Ўғли-
нинг эгнидаги жун чопонни ўша 
борганида ҳазрати Султон ул-
орифинда кўрган эди, оёғида 
кўҳна чориқ, белида бир энлик 
қайиш камар, бошида қаланда-
рий кулоҳ.

Султон кулоҳ пешига тамға-
ланган яшил япроқ нусхасига 
қизиқиб тикилди. Кафтдек япроқ 
ўртасидан кўндалангига узун-
узун оппоқ чизиқчалар тортил-
ган. Бу чизиқлар тоғ бағрида 
эриётган қор парчаларини эсла-
тарди. Султонга Қутбиддиннинг 
бўйнидаги бармоқдек қора тош 
ҳам ғайритабиий туюлди. «Бу 
қаландарларнинг туморимикан, 
не бало ул ўзи?» деб ўйлади 
Султон ва қисқа йўталди.

Ўғил отасининг ишорасини 
тушунарди. Аста бошини кў-
тарди. Султон юзига қаҳрли тус 
берди, қовоқ солганича бармо-
ғини илмоқ қилиб сўзсиз чорла-
ди. Қутбиддин тиззалаб олға ин-
тилди. Тахтиравон четига етиб, 
отасининг узун банорас тўнидан 
тутди, этагини кўзига суртди.

У икки йилдан зиёдроқ дар-
бадар юриб, падарини обдан 
соғинган, ҳозир ним ишора бўл-
са, ўкириб ўзини ота бағрига 
отишга тайёр эди. Аммо Султон 
Маҳмуд сукут сақларди. Сукунат 
чўзилди, у гўё абадий давом 
этадигандек эди.

Қутбиддин бош кўтариб, хў-
жасидан марҳамат, бир оғиз 
ширин сўз кутган вафодор итдек 
қиблагоҳининг бўғриқиб турган 
қип-қизил бетига, оқ оралаган 
соқол-мўйлабига қаради.

– Шафқатингизга зорман, 
отажон, гуноҳимни кечиргай-
сиз...

Султон миқ этмади. Қўлини 
қиличдай сермаб ўғлининг бе-
тига тарсаки тортиб юборди. 
Қутбиддин буни кутмаганди, ўнг 
ёнбошига ётиб қолай деди. 

Султон афсус еди: «Қаттиқ 
тегди-ёв, жоҳиллик қурсин. Бу 
баттол ирғиб туриб чиқиб ке-
тишдин тоймайдур, феъли чарс, 
аносига тортқон».

Қутбиддиннинг юзидан олов 
чиқиб кетди. Бироқ ўрнидан кўз-
ғалмади. Не ажабки, елкасини 
босиб турган зил-замбил юкнинг 
ярмидан қутулгандай бўлди, ву-
жудида енгиллик сезди. Шукро-
на келтирди. «Демак, қиблагоҳ 
гуноҳимдин ўтибдир, ҳар нечук 
даргоҳидин ҳайдаб чиқорма-
ди, ҳануз кўнглидин ўчмабмиз, 
шукр...»

Ниҳоят, Султон тарафдан ни-
до келди:

– Ана энди сўллашамиз, саёқ 
мирзо!

 (Давоми бор).

Султон Аҳмадларга ҳам па-
ришон ҳолда кўз югуртирди, 
бироқ бир шайхнинг номидаги 
ғалатни пайқамади.

У тасаввуф илмидан дуруст 
хабардор бўлганида ва зийрак-
лик қилганида бу ғалатни се-
зар, оқибатда пушмон ўқларига 
гирифтор бўлмасди. Афсуски, 
Маҳмудхон аксар фотиҳлар 
сингари қилич-камон илмида 
моҳир, лекин исломий илму 
ҳолда нотавонроқ эди.

Маҳмудхон заранг косадан 
анор сувини симириб, бир оз 
тин олди. Уламолар «Шайх 
Маккаи мукаррама сари ази-
мат қилди, яқин фурсатда қо-
филаси бирла Самарқандга 
етиб боргай», деб хабар бе-
рибди. Султоннинг кексайиб 
бораётган қалби бир туғён ур-
ди. «Магар Шайх биз тарафга 
ташриф буюрса, эҳтимолки, 
ўғли Қутбиддин ҳам қўшилиб 
келар. Ахир, мана уч йилдир-
ки, валиаҳди Ҳазрати Султон 
даргоҳида муридлик мақомида 
юрибди. Гўёки, шаҳзода эмас, 
дарвиш, қаландар, жанда кий-
ган таркидунёчи...».

 Шукр қилиш кўп амаллар-
дан бири ва уч турга бўли-
нади.

1. Тил шукри.
2. Амаллар шукри.
3. Қалб шукри.

Қалб шукри одамзотнинг 
ўз шуур идроки билан бажа-
риладиган шукурчиликдир. 
Яъни, мусулмон бандаси ўзига 
берилган ҳар бир неъмат-
нинг Аллоҳ Таоло томонидан 
тақдим этилган туҳфа этил-
ганлигини идрок этиши ва 
сидқидилдан шукр қилиши 
бўлиб ҳисобланади. Бу ҳақда 
Аллоҳ Таоло Қуръони Каримда 
шундай деган: “Сизда қайси 
неъмат бўлса, Аллоҳдандир”.

Демак, инсоният эришган 
барча неъматлар Аллоҳнинг 
иродаси иладир. Аллоҳнинг 
неъматлари беҳад кўп. Нақл 
сурасида “Аллоҳнинг неъма-
тини санасангиз саноғига ета 
олмайсизлар. Албатта, Аллоҳ 
меҳрибон ва раҳмдилдир, де-
йилган.

Тил шукри – Аллоҳ Таолога 
ҳамду санолар айтиш. Ҳар 
бир неъмат учун ҳамду сано 
айтиш шукронанинг дебочаси 
ҳисобланади. Абдуллоҳ ибн 
Умар (р.а) ҳадисда Пайғамба-
римиз (с.а.в.) шундай деган: 

Алҳамдулиллоҳ дейиш, шук-
ронанинг боши. Аллоҳга ҳамду 
сано айтмаган банда Аллоҳга 
шукурчилик қилмаганидир. 
Ҳар бир иш, яъни ҳар бир ша-
роитга боғлиқ Аллоҳга шукр 
айтиш Аллоҳга шукрона белги-
си бўлиб ҳисобланади.

Амаллар шукри. Бу ҳақда 
Бақара сурасининг 172-оятида 
шундай дейилган: “Эй мўмин-
лар! Биз сизларга ризқ қилиб 
берган нарсаларимизнинг ях-
шиларини енглар, Аллоҳга 
шукр келтиринглар”.

Юқорида таъриф этилган 
шукрлар ҳақида маълумот 
бердик. Улар мусулмончи-
ликнинг асосий сифати бўлиб 
ҳисобланади. Пайғамбарла-
римизни Аллоҳга шукр кел-
тирувчиларга ибратли мисол 
сифатида айтиш мумкин. Икки 
оламнинг сарвари Муҳаммад 
(с.а.в.) тўғрисида Ойша (р.а.) 
онамиздан келтирилган ҳадис-
да ривоят қилинади: “Расулул-
лоҳ (с.а.в.) кечалари кўп намоз 
ўқиганидан оёқлари шишиб 
кетарди. Буни кўрган Ҳазрати 
Ойша (р.а.) онамиз: Эй, Ал-
лоҳнинг расули (с.а.в.) Аллоҳ 
сизнинг аввалги ва охирги 
гуноҳларингизнинг ҳаммасини 
кечирганку. Нега ўзингизни 
бунча қийнайсиз”, деди. Шунда 
Аллоҳнинг элчиси (с.а.в.): “Мен 
шукр қилувчи банда бўлмай-
манми”, деди.

Аллоҳ Таоло шукр қилиш 
тўғрисида барча мусулмон-
ларга амр қилган, бу тўғрисида 
бир неча оятлар туширилган.

Шукр қилиш банданинг ўзи 
учун, ўзининг саодати учун 
ҳожат эканлигини баён этдик. 
Аллоҳ Таоло Яратган бандала-
рининг ўзларига ҳам уларнинг 
қулчиликларига ҳам муҳтож 
эмаслиги турли оятларда очиқ 

баён этилган. Луқмон сураси 
12-оятда: “Аллоҳга шукр қил. 
Ким шукр қилса, ўзи учун қила-
дир. Ким ношукрчилик қилса, 
бас, албатта, ул Аллоҳга беҳо-
жатдир”. 

Бир шаҳар мисол қилиб кел-
тирилади. Ул шаҳар омонлик 
ва хотиржамликда, аҳолиси-
нинг ризқи мўл ва баракали 
эди. Сўнг шаҳар Аллоҳнинг 
неъматларига куфр келтирди. 
Бас, Аллоҳ бу хиёнати учун 
шаҳарга очлик ва хавф либо-
сини торттирди.

Ҳурматли биродарлар! Ал-
лоҳнинг берган неъматларига 
шукр қилувчи бандалари қато-
рида бўлиш барчамизга насиб 
этсин. 

Сўзимни мухтасар этар 
эканман, она тилимизда дав-
латимизнинг тинчлик, тотувлик 
сиёсатини 33 йилдан буён 
тарғиб этаётган “Жанубий Қо-
зоғистон” нашри обунасига биз 
ўзбекзабон аҳоли барчамиз 
уюшқоқли иштирок этишимиз 
даркорлигини яна бир марта 
таъкидламоқчиман. Давла-
тимиз биз, ўзбеклар учун она 
тилимизда нашр чиқариб чоп 
этаётган экан, шукр тарзида 
обунага фаол иштирок этиш 
асл фуқаролик бурчимиздир. 
Мен ўзим бош бўлиб Чипон 
қишлоғидаги "Мисир" жамоа 
масжиди намозхонларини ҳар 
обунада 50 нусха газетага 
обуна қилдирмоқдаман. Яъни, 
кўплашиб кўтарган юк енгил. 
Соғ-саломат, шукрона қилувчи 
солих бандалар сафида бў-
лайлик. 

Жумадулла АБЕНОВ,
Чипон қишлоғи ўзбек 

этномаданият бирлашмаси
 раиси, вилоятимизнинг 

ибратли фуқароси.

АЛЛОҲГА ШУКР 
ҚИЛИШ САОДАТИ

Ўзбекистон Республикаси-
нинг Алмати шаҳридаги Бош 
консули Абдураҳим Қаюмов, 
шунингдек, консуллик ходимла-
ри Ж. Турсинов, Э. Абдуқаюмов, 
Д. Собиров яқинда Туркистон 
шаҳрига ташриф буюриб, Хожа 
Аҳмад Яссавий мақбарасини 
зиёрат қилдилар.

Сафар чоғида меҳмонлар “Ўз-
бекистоннинг маданий мероси” 
номли эллик жилдли альбом-ки-
тобларни “Ҳазрат Султон” миллий 
тарихий-маданий музей-мақбара-
си директори ўринбосари Нурлан 
Дукенбаевга туҳфа қилдилар. 

З. МЎМИНЖОНОВ.

Тасвирда: ўзбекистонлик меҳ-
монлар туҳфа билан келишди.

Дўстлик ришталари

ЎЗИГА ХОС ТУҲФА

Саврон туманига қарашли со-
биқ Сувноқ, ҳозирги Қўсмезгил 
қишлоғида 1925 йили Бекей ота 
ва Ҳоширбека ая хонадонида 
дунёга келган чақалоққа Абдуға-
ни деб исм қўйишади.

Қишлоқ кенгашида меҳнат 
қилган, нафақага чиққач, ҳидоят 
илмини теран ўрганиб, Қуръони 
каримни ёд этган Бекей отанинг 
тарбиясини мукаммал ўзлаш-
тирган Абдуғани Бекеев нафа-
қат қишлоқ, балки туман ҳамда 
вилоят миқёсида ҳам таниқли 
зиёли сифатида камол топди. 
“Қизиласкар” мактабини аълога 
тамомлагач, Тошкент шаҳридаги 
Низомий номли ОТМни ўзбек 
тили ва адабиёти ихтисослиги 
бўйича тамомлади. Сўнг ўзи 
ўқиган мактабда устозлик фао-
лиятини бошлади. 1942 йил-
дан 1985 йилгача ёш авлодга 
таълим-тарбия беришда ўқитув-
чи, директорнинг ўқув-тарбия 
ишлари бўйича муовини, комсо-
мол, фирқа ташкилоти раҳба-
ри сифатида фаолият юритди. 
1977 йили “Қозоғистонда хизмат 
кўрсатган ўқитувчи” унвонига 
сазовор бўлди. В. И. Лениннинг 
100 йиллиги, Улуғ Ватан уруши-
да эришилган ғалабанинг 30, 40, 
50 йиллиги, “Ерен еңбегі үшін” 
медаллари билан тақдирланган. 
Вилоят фирқа, ижроия қўми-
талари, таълим бошқармаси, 
туман таълим бўлимидан жуда 
кўп ташаккурномалар билан тақ-
дирланган. 

Умр йўлдоши Фотиҳа Абду-
раҳмонова ҳам муаллималик 
касбини улуғлаб, элда эъзоз 
топган қаҳрамон она эди. Пири 
бадавлат оилада 13 фарзанд 
туғилиб вояга етган. Оиланинг 

тўнғич фарзанди Шарофиддин 
Абдуғани ўғли Туркистон шаҳ-
ридаги қурилиш қисмлари ва 
конструкциялари корхонаси ди-
ректори, Низомиддин темирйўл 
депосида бош муҳандис, келини 
Асолат эса “Қизиласкар” макта-
бига директорлик қилган. Абду-
ғани отанинг Югнак қишлоғида 
истиқомат қилувчи фарзанди, 
тиббиёт соҳасининг фахрийси 
Раъно Отажонова падари буз-
руквори ҳақидаги хотираларини 
баён этади. 

– Дадамиз ўта меҳрибон, 
лекин тарбия ва таълимда та-
лабчан эди. Билимини такомил-
лаштириш учун доимо изланиб, 
кўп китоблар ўқиган. Ўқитувчи 
ўқувчиларга билим бериши учун 
билимдон бўлмоғи жоиз, деб 
ҳисобларди. Жуда кўп иқтидор-
ли шогирдлари билан ҳақли 
равишда фахрланарди. Нафа-
қага чиққач, мусулмончиликнинг 

бешинчи фарзи – ҳаж амалини 
адо этди. Ҳалол яшаб, узоқ умр 
кўрди. 84 ёшида вафот этди. 
Унинг нурли хотираси қалбимиз-
да ҳамиша барҳаёт, – дейди у. 

Ш. МАДАЛИЕВ.

Хотира муқаддас ҚОЗОҒИСТОНДА ХИЗМАТ 
КЎРСАТГАН УСТОЗ ЭДИ

ЁКИ АБДУҒАНИ МУАЛЛИМНИ ЭСЛАБ ...

"Жанубий Қозоғистон" вилоят ижтимоий-сиёсий газетаси 
таҳририяти  вилоят ИИБ фахрийси, истеъфодаги  подполков-
ник Абдували Абдухолиқовга турмуш ўртоғи

 Ирисой РЎЗАҚУЛ қизи-
нинг оламдан ўтганлиги  муносабати билан ҳамдардлик бил-
дириб, чуқур таъзия изҳор этади.

Ўтганларнинг охирати обод бўлсин!

P.S: Келгуси йили кўплаб шогирдлар устози таниқли 
педагог Абдуғани Бекей ўғли таваллудига 100 йил тўлади. 
Шу муносабат билан Саврон тумани ўзбек этномаданият 
бирлашмаси раиси Қурбонбой Ирисбеков ташкилотчи-
лигида, шогирдлари иштирокида хотира кечаси ташкил 
этилса, тарбиявий аҳамиятга молик тадбир бўларди.



Ўз вақтида қатъиян та-
қиқланган, ҳозир эса ўнлаб 
федерация ва 20 мингдан 
зиёд ихлосмандни ўзида 
бирлаштирган мазкур Шарқ-
нинг буюк жанг санъатини 
биз спорт тури деб ҳисоб-
ласак, японлар, корейслар, 
хитойлар уни анъанавий 
жанг санъатлари мажмуаси 
деб билишади. Асрлар да-
вомида шаклланган ҳамда 
Мураббий ва Шогирд ўрта-
сидаги муносабатларнинг 
ўзига хос намунаси бўлган 
ушбу спорт тури бизда ҳам 
оммалашди, қолаверса, хал-
қаро мусобақаларда чем-
пионларимиз “қора”, “жигар 
ранг”, “қизил” белбоғлар 
билан фахрлана бошла-
дилар. Юртимизда унинг 
асосчилари ва фаоллари 
кимлар?

4 №90 (3436), шанба, 
17 август 2024 йил.
Janubiy.kz Жамият

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11200 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
2018. Навбатчи муҳаррир: Малика ЭЛТОЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

ИЛК “ҚАЛДИРҒОЧ” 

Шимкент шаҳрининг “Эски 
шаҳар” даҳасида истиқомат 
қилган Утанбой ота ва Ша-
рофат ая Ҳожимуродовлар 
хонадонида вояга етган олти 
фарзанднинг иккиси умрини 
татами устидаги спортга ба-
ғишлаган. Каратэчи Мурод-
хон ва Нодирхон... Шаҳарда 
ва вилоятда биринчилардан 
бўлиб, жаҳоннинг энг нуфуз-
ли спорт турлари билан шу-
ғулланиб, минтақавий фе-
дерациясига асос солган ва 
кўплаб маҳоратли шогирдлар 
етиштирган касбий спорт-
чилар бугун газетамиз меҳ-
мони. Даставвал, Муродхон 
Утанбой ўғли билан яқиндан 
танишайлик.

– Мен 1961 йил 10 декабрда 
туғилганман. Отам асли самар-
қандлик, полвонлар авлоди-
дан эди. Спортга қизиқишимга 
шу омил ҳам сабаб бўлса ке-
рак. Алишер Навоий номидаги 
16-мактабда ўқиб юрганимда 
футбол, якка кураш, бокс билан 
мунтазам шуғулланардим. 1978 
йилда каратэга қизиқиб қол-
дим. Биринчи устозим Вадим 
Васильевич Лигай. Сўнг унинг 
укаси, Иттифоқда машҳур бўл-
ган Вольмир Васильевич Лигай 
бўлди...

– Устозингизга қисқача тўх-
талиб кетсангиз. 

– Бажонидил. Вольмир Лигай 
халқаро Таэквондо федера-
циясининг вице-президенти. 
Ўзи Тошкентда туғилган, Моск-
вада ўқиган, иқтисод фанлари 
номзоди, Ўзбекистонда хизмат 
кўрсатган мураббий. У СССРда 
каратэ ва таэквондонинг асос-
чиларидан бири. Кўплаб жаҳон, 
Европа ва Осиё чемпионла-
рини тарбиялаган, Ўзбекистон 
Таэквондо федерациясини, 
халқаро Таэквондони ривож-
лантириш марказини очган, 
Миллий Олимпия қўмитасида 
бош котиб лавозимида иш-
лаган, Осиё Таэквондо феде-
рацияси президенти бўлган. 
Таэквондо тарихида биринчи 
марта энг юқори, тўққизинчи 
дан совриндори. 

Устозим Вадим Васильевич 
Лигай 1978 йилда Шимкентга 

келиб, “Санэ” каратэ мактаби-
ни очгач, марказий ўйингоҳда 
унинг қўл остида шуғуллана 
бошладим. Ва 1979 йили ша-
ҳарда ўтган мусобақада ра-
қибларимни мағлубиятга уч-
ратиб,биринчи ўринга сазовор 
бўлдим. Шу пайтларда Дамир, 
Ҳасан, Турғун, Серик, Ҳусниму-
род Усмонов, Полишук Василий 
каби истеъдодли тенгдошла-
рим ҳам ғолиблар сифатида 
танилишди.

– Нима учун мураббийин-
гиз сизга кўпроқ эътибор қа-
ратди, деб ўйлайсиз?

– Ёш бўлишимга қарамай, 
ниҳоятда тиришқоқ эдим, ҳар 
бир машғулотга жиддий ёнда-
шардим. Кейин каратэга қаттиқ 
қизиқдим. Устозга ҳурматни 
ҳам унутмасдим. Отам ҳалол 

инсон эди, бизни ҳам шундай 
тарбиялаган. Мана шу жиҳат-
лар устозим билан умрбод яқин 
алоқаларда бўлишимга кўмак-
лашди, деб ўйлайман. Танлаган 
машғулотимнинг бутун сир-ас-
рорларини ўрганиб, ўз устимда 
тинмай ишлаб юрган вақтимда 
(1984 йил) бутун Иттифоқда ка-
ратэ мактаблари ёпилди ва уш-
бу спорт тури “таъқиқ”га тушди. 
Лекин шунга қарамай, ўзим ўқи-
ган мактабнинг спорт залида 
болалар билан шуғулланардик. 
Каратэ кейин яна тикланди ва 
ривожлана бошлади. Мен эса 
мураббийликни танладим ва 
1988 йили ушу бўйича федера-
ция мактабини очдим.

– Энди навбат шогирдла-
рингизга...

– Эндигина мушти тугилган 
вақтда, каратэ залига кириб 
келиб, то ҳозиргача кимоносини 
ташламай келаётган укам Но-
дир, азиз шогирдларим Шокир, 
Шинали, (“Қизил белбоғ”) Шав-
катларнинг ютуқлари залворли 
бўлди. Халқаро мусобақаларда 
чемпион бўлишган. 1991 йилда 
Ленинграддаги халқаро турнир-
да ҳам шу шогирдларим ғолиб-
лик шоҳсупасидан кўринишди. 
Айни пайтда баҳоли қудрат 
бошлаган ишларимизни давом 
эттиришмоқда. Йўл ҳалокати 
туфайли, саломатлигим бироз 
ёмонлашса-да, спортни таш-
ламадим, Шимкент шаҳрида 
ягона ("қизил белбоғ"–1980 й.) 

“қора белбоғ”–1989 й. соҳиби 
ҳам ўзим эдим-да. Қатор муко-
фот, унвонлар соҳиби бўлсам-
да, мен учун асосийси муносиб 
шогирд. 1990 йилда шогирдла-
римдан Айсаров Шавкат, Нодир 
Ҳожимуродовлар Тошкентда 
ўтган халқаро мусобақада ғо-
либ бўлишганини зўр қувонч 
билан эслайман.

– Осиёнинг ушбу қадимги 
жанговар кураш турларига 
аҳолининг муносабати қан-
дай эди? Каратэ деса, нега-
дир дарров кўз ўнгимизга 
афсонавий Брюс Ли гавдала-
нади.

– Мустақилликнинг дастлаб-
ки йилларида халқимиз ора-
сида Шарқ якка курашларига 
қизиқиш жуда юқори эди. “Все 
виды восточных единоборств” 

федедерациясини очгач (1989 
йилда президенти бўлдим), 
кейинроқ эса алоҳида “Федера-
ция таэквандо” раҳбари сифа-
тида Қажимуқан Мунайтпасов 
номидаги марказий ўйингоҳда-
ги катта залда машқларимизни 
ўтказардик. Болаларни 6 ёш-
дан қабул қилардик. 4-5та (ҳар 
бирида 40-50 одам) гуруҳда 
тарбияланувчилар ёш тоифаси, 
вазни бўйича бўлиниб, жанго-
вар кураш сирларини ўргани-
шарди. Машғулотлар бепул 
эди. Лекин кимоно, татамини 
ўзимиз сотиб олардик, ҳомий-
лар ёрдамида эса спортчила-
римизнинг мусобақалардаги 
иштирокини таъминлардик.Шо-
гирдларимиз барча рақиблари 
устидан зафар қучиб, ғолиблик 
шоҳсупасига кўтарилганини 
кўрган ўйингоҳ раҳбарияти ҳам 
холис, ижарага ҳақ олмасдан, 
бизга шароитларни яратиб бе-
рарди. 

– Спортдан ҳафсалангиз 
пир бўлиб, уни ташлаб кетиш-
ни ўйлаганмисиз?

– Асло. Шогирдларинг ишон-
чингни оқласа, ота-оналар, 
бува-бувилар рози бўлиб, дуо 
қилиб турса, раҳбарлар, му-
тасаддилар руҳий жиҳатдан 
катта куч бериб турса, қандай 
қилиб бир умр севган ишингни 
ташлаб кетасан, ахир. Қолавер-
са, нафақат оддий болаларга, 
балки ҳуқуқ-тартибот идора-
ларининг ходимларига ҳам 

мураббий эдим. Худога шукр, 
44 йиллик саъй-ҳаракатларим, 
меҳнатларим зое кетмади, ор-
тимдан яхши шогирдлар қолди. 
Таниқли 15 шогирдим... билан 
ҳақли равишда фахрланаман, 
бениҳоя миннатдорман.

Энди тирикчилик, дегандек, 
орада тадбиркорлик, яъни сав-
до-сотиқ ишлари билан ҳам шу-
ғулландим. Спортда орттирган 
тамойилларим бизнесда ҳам 
муваффақиятга эришишимга 
ёрдам берди.

– Сизнингча, спорт билан 
доимо шуғулланиш, инсонга 
нима беради?

– Жуда кўп нарса. Соғлом 
руҳ ва танадан ташқари, одам-
нинг феъл-атвори ўзгаради. 
Сабр-чидам, матонат, камтар-
лик, дўстлик, устозга ҳурмат 
каби фазилатлар шаклланади. 
Вақтни тўғри ташкил этиб, бе-
рилган вазифаларни астойдил 
бажариш кабиларга ўргатади. 
Одам ўз қадр-қимматини би-
либ, ўзгаларни ҳам ҳурмат қила 
бошлайди. 

– Юртимизнинг каратэ ва 
таэквондо тарихида мустаҳ-
кам ўрин эгаллагансиз. Энди 
келажакдаги режаларингиз 
билан ўртоқлашсангиз...

– Ўз вақтида асосчилардан 
бўлдик, энди ҳам бу йўлни му-
ваффақиятли давом эттираве-
рамиз. Худо хоҳласа, спортга 

қизиққан истеъдодлар ораси-
дан чемпионларни тайёрлайве-
рамиз. 

– Спортнинг фахрий ваки-
ли сифатида ёшларга қандай 
маслаҳат берардингиз?

– Спорт – буюк тарбия мак-
таби. У ерда аниқ мақсад, мар-
рага интилиш, ютуқларни қўлга 
киритиш бор, яхшиликка тар-
ғиб бор. Қимматбаҳо вақтини 
беҳуда телефон ва компью-
терга сарфламай ёки кўчада 
безорилик қилмасдан, спорт 
билан жиддий шуғулланишса, 
бундан нафақат ўзларига, бал-
ки бутун жамиятга фойда бор. 
Давлатимиз спортга кенг йўл 
очган, уни зарур ва муҳим деб 
ҳисоблайди, оммавий спорт-
ни қўллаб-қувватламоқда. Шу 
имкониятлардан кенг фойдала-
ниш керак.

– Фарзандларингиз ораси-
да спортчилар борми?

– Турмуш ўртоғим Гулчеҳра 
билан Неъматулло, Комила ва 
Мадиналарни тарбиялаб, вояга 
етказдик. Улар олий маълу-
мотли. Неъматулло таэквондо 
бўйича Қозоғистон чемпиони 
бўлган, (2004, 2005, 2006 йил-
ларда ўсмирлар орасида 63, 
78 кг. вазн) ҳозир тадбиркор. 
Спорт ва соғлом турмуш тарзи 
оиламизда ҳамиша долзарб 
бўлиб келган.

– Мазмунли суҳбатингиз 
учун раҳмат.

Н. МАВЛОНОВА.

“ТОПҚАНИНИ СОЧДИ
                                  ЭЛ УЗРА САҲОБ,
КИМ ҲАҚ АНИ АЙЛАДИ 
                                 ГАРДУНЖАНОБ”.
 Алишер НАВОИЙ.

(Маъноси: “булутнинг ҳақ марҳамати 
билан баланд мартабага чиқиши – ўз сувини 

экинларга тўкиши, яъни халққа фойда етказиш учун хизмат 
қилишининг натижасидир).

Шоҳбайт

билан

“КЕЛАЖАК БУНДАН КЕЙИН ИККИ ТОИ-
ФАДАГИ КИШИЛАРГА ТЕГИШЛИДИР– 

ФИКРЛОВЧИ КИШИЛАРГА ВА МЕҲНАТ 
КИШИСИГА. МОҲИЯТАН УЛАР БИР БУ-
ТУННИ ТАШКИЛ ҚИЛАДИ, ЧУНКИ ФИКР-
ЛАШ  – МЕҲНАТ ҚИЛИШ, ДЕМАКДИР”.

Виктор ГЮГО, 
фаранг ёзувчиси. 

• Ҳаёт шундай... Омадинг 
келганда сени кўтар-кўтар қи-
лишади, омадинг кетдими, сен-
дан ҳамма юз ўгиради... Шунга 
чидасанг амалдор бўлиб ишла... 
Бўлмаса...

Одил ЁҚУБОВ, 
ёзувчи.

“УМРЛАР БЎЛАДИКИ,
ТИРИГИДА ЎЛИКДИР.
УМРЛАР БЎЛАДИКИ,
ЎЛГАН ОДАМ ТИРИКДИР”.

Мақсуд ШАЙХЗОДА, 
Ўзбекистон халқ шоири.

�   Ақл ўргатувчи китоб 
ёзишинг шарт эмас, лекин 
ҳаётда ўзингни ақлли тути-
шинг мутлақо зарур.
�  Одам ўзини ҳар куни тер-

габ туриши керак. Хизматинг 
холисми? Суҳбатингда риё 
йўқми? Муносабатинг сами-
мийми? Устозлар сабоғини 
такрорлаб турибсанми? Шу 
каби саволларга жавоб бер-
санг бўлгани...

Тоҳир МАЛИК, 
ёзувчи.

“ЁМОН ЁМОНЛИҒИНИ, 
ЯХШИ ЯХШИЛИҒИНИ 
ТАШЛАЙ ОЛМАЙДИР. 
МАБОДО ТАШЛАСА, 

БОШИ ОҒРИЙДИР, 
КЎЗИ ЧИҚАДИР”.

Абдулла ҚОДИРИЙ.

ИҚТИБОС

Табобат

НИМА САБАБДАН 
ОВҚАТЛАНИШДА ХОМ 

ПИЁЗ ИСТЕЪМОЛ ҚИЛИШ 
ТАВСИЯ ЭТИЛАДИ?
� Овқат билан бирга хом пиёзни истеъмол қилиш, 

ҳазм қилиш жараёнига ёрдам беради!
� Қон таркибидаги шакар миқдорини камайтиради, қонда 

юқори холестерин миқдорини камайтиради,
� Юқори қон босимини пасайтиришга ёрдам беради, са-

ратон хавфини камайтиришда самарали таъсир кўрсатади.

Лимон шарбати – юракнинг қуввати
Агар юрак хастлигидан безовта бўлсангиз, қуйидаги 

тавсияга амал қилишингиз мумкин:
Кечқурун ўртача катталикдаги яримта лимоннинг 

шарбатини чиқариб, уни ярим стакан қайнатилган ўрта-
ча ҳароратдаги сув ва бир ош қошиқ асалга аралашти-
рилади. Кунига 3 маҳал (ҳар сафар янгидан тайёрланади) 
ана шу дамламадан ичилади.

Муолажа давомийлиги 10 кун.

ЛАВЛАГИ ВА ИЛИҚ СУВ – 
СЕМИЗЛИККА ҚАРШИ 
Тайёрланиши – бунинг учун 

сизга лавлаги ва илиқ сув 
кифоя. Лавлагини қайнатиб 

пиширинг, уни қирғичдан ўтказинг ва зайтун мойи билан 
аралаштиринг. Лавлаги салатини ҳар куни ётишдан 
аввал истеъмол қилиб, орқасидан бир стакан илиқ сув 
ичиб ухланг. 1 ойда натижасини сезасиз.

МУРАББИЙЛИК – 
ШАРАФЛИ КАСБ

Фахрий қурувчиларни муборакбод этамиз!
Туркистон шаҳридаги фаол обуначиларимиз ҳамда вилоят маркази 

ободончилигига қурилиш соҳасида залворли ҳисса қўшган ҚР Фахрий 
фуқароси, “Ақ жол” МЧБ асосчиси Собиржон Отаев ҳамда Туркистон ви-
лоятининг ибратли фуқароси, “Маҳкамбой ота” МЧБ муассиси Ғайрат 
Акешовларни, шунингдек, улар бошқараётган улкан жамоаларни ўтган 
ҳафтада нишонланган қурувчиларнинг касб байрами билан муборакбод 
этиб, ишларида янги муваффақиятлар тилаймиз. 

ТАҲРИРИЯТ.


